
DEKLARASYON GOUVÈNÈ ANDREW M. CUOMO 

 
Sou direksyon Gouvènè a, ranfòse sekirite nan Gad Nasyonal, Lapolis Eta, Port 
Authority ak MTA nan tout gwo sant transpò anba eta enkli JFK, LaGuardia, ak 

nan Estasyon Penn ak Grand Central 
 
 
"Atak ensanse ki frape moun Bèljik byen bonè maten an te kite nou tout etoudi ak kè 
rache. Sa yo se move aksyon ki reklame lavi moun ki pa ta prale okenn lòt kote ot ke 
nan aktivite yo. Kè m atriste pou tout moun sila yo ki afekte, e kòm nap jwenn plis 
enfòmasyon osijè atak sa yo, New York ap kontinye kanpe bò kote kominote 
entènasyonal la kont teworis – menm jan mond lan te fè pou nou nan tan lontan. E kòm 
nou te wè souvan, lè nou ini, laterè pat blayi e li pa p janm blayi. Nan non tout Nouyòkè, 
m ap ofri panse ak priyè m pou moun Bèjik yo nan jou trajik sa." 
 
"Mwen te mande otorite lapolis eta pou ranfòse sekirite nan lokasyon ki frekante anpil 
yo nan eta, enkli nan ayewopò, pon, tinèl ak sistèm transpòtasyon an. Sekirite Piblik 
enpòtan, e mwen vle moun yo nan eta konnen ke nap travay avèk tout patnè lokal ak 
federal yo, rete vijilan epi pran tout aksyon ki nesesè pou kenbe Nouyòkè yo an 
sekirite." 
 
Byenke pa gen menas kredib pou Eta New York kounye a, e Depatman Homeland 
Sekirite Etazini pat alète nivo menas elve, yo te pran aksyon ki annaprè yo nan kad 
mezi prekosyon pou asire sekirite piblik la: 

• Gad Nasyonal New York maten an te aktive fòs reyaksyon rapid li nan Fort 
Hamilton pou bay detay anplis sou sekirite nan Ayewopò Entènasyonal JFK. Gad 
Nasyonal gen 400 manm sèvis ki sou travay nan zòn NYC. Gad la ap ajoute 
manm sèvis anplis nan sant enfrastrikti transpòtasyon anba eta, enkli ayewopò 
JFK ak LaGuardia.  
 

• Lapolis Eta New York ap gen twoup ki afekte nan estasyon Penn ak Grand 
Central ansanm avèk Queens Mid Town Tunnel ak George Washington. 
 

• Port Authority ap ogmante prezans lapolis li nan tout ayewopò li yo, pon, tinèl 
ak World Trade Center, ansanm avèk PATH ak tèminal otobis Port Authority. 
 

•  MTA a ap kowòdone avèk Lapolis Eta New York ak Port Authority pou 
ogmante prezans lapolis li nan estasyon tren ak metro nan NYC, Westchester ak 

Long Island. 
 

• Eta egalman nan kowòdinasyon aktif avèk patnè lokal ak federal yo, enkli 
Gwoup Travay Konjwen anti-teworis FBI ak Depatman Lapolis vil New York.  

